
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
কণ্ঠরোধ। צף
হইলে অস্তরে সঞ্চিত হইতে থাকে। সেইরূপ অস্বাস্থ্যকর অঙ্গাভাবিক অবস্থায় রাজ প্রজার সম্বন্ধ যে কিরূপ বিকৃত হুইবে তাহা কল্পনা করিয়া আমরা ভীত হইতেছি ।
কিন্তু এই অনিদিষ্ট সংশয়ের অবস্থা সৰ্ব্বাপেক্ষা প্রধান অমঙ্গল নহে। অামাদের পক্ষে ইহা অপেক্ষ গুরুতর অশুভ আছে। মানব চরিত্রের উপরে পরাধীনতার অবনতিকর ফল আছেই তাহা আমরা ইংরাজের নিকট হইতেই শিখিয়াছি । অসত্যাচরণ কপটতা অধীন জাতির আত্মরক্ষার অস্ত্রস্বরূপ হইয়া তাহার আত্মসম্মানকে তাহার মনুষ্যত্বকে নিশ্চিতরূপে নষ্ট করিয়া ফেলে। স্বাধীনতাপূজক ইংরাজ আপন প্রজাদিগের অধীননশা হইতে সেই হীনতার কলঙ্ক যথাসম্ভব অপনয়ন করিয়া আমাদিগকে মনুষ্যত্বের শিক্ষা দিতে প্রবৃত্ত হইয়াছিলেন। আমরা বিজিত র্তাহারা বিজেতা, আমরা দুৰ্ব্বল তাহারা সবল ইহা তাহারা পদে পদে স্মরণ করাইয়া রাখেন নাই । এতদূর পর্যন্তও ভুলিতে দিয়াছিলেন যে, আমরা মনে করিয়াছিলাম ভাবপ্রকাশের স্বাধীনতা আমাদের মনুষ্যত্বের স্বাভাবিক অধিকার ।
আজ সহ জাগ্রত হইয়া দেখিতেছি দুৰ্ব্বলের কোন অধিকারই নাই । আমরা যাহা মনুষ্য-মাত্রেরই প্রাপ্য মনে করিরছিলাম তাহ দুৰ্ব্বলের প্রতি প্রবলের স্বেচ্ছাধীন অনুগ্রহ মাত্র। আমি আজ যে এই সভাস্থলে লিড়াইয়া একটিমাত্র শব্বোচ্চারণ করিতেছি তাহাতে আমার মনুষোচিত গৰ্ব্বানুভব করিবার কোন কারণ নাই,--দোষ করিবার ও বিচার হইবার পূৰ্ব্বেই যে আমি কারাগারের মধ্যে আপনাকে প্রতিষ্ঠিত দেখিতেছি না তাহাতেও আমার কোনও গৌরব নাই।
ইহা এক হিসাবে সত্য। কিন্তু এই সত্য সৰ্ব্বদা অনুভব কর রাজা প্রজা কাহারও পক্ষে হিতকর নহে। মনুষ্য, অবস্থার পার্থক্যের মাৰখানে হৃদয়ের সম্বন্ধ স্থাপন করিয়া অসমানতার মধ্যেও নিজের মনুষ্যত্ব রক্ষার চেষ্টা করে।

		 এই পাতা শেষ সম্পাদিত হয়েছে ১৮:৪৯টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

